Ittra tal-Papa Franġisku

lil Kardinali li ser isiru

Fil-Konċistorju tal-22 ta' Frar

Għażiż Ħija,

Fil-ġurnata meta ser jkun publiku, l-inkarigu tiegħek biex tkun parti mill-kulleġġ tal-Kardinali, nixtieq wkoll nagħmel din it-tislima ta' ħbiberija kif ukoll nassigurak li jien qiegħed qribek u nitlob għalik. Nixtieq wkoll li, peress li inti qiegħed f'għaqda mal-Knisja ta' Ruma, imlibbes bil-virtù u s-sentimenti tal-Mulej Ġesu' (cfr Rm 13,14), tista' wkoll tgħinni, fi fraternità u effikaċja, fis-servizz tal-Knisja universali.
Il-Kardinalat ma jfissirx promozjoni, lanqas unur, lanqas xi dekorazzjoni; sempliċiment servizz fejn jesiġi li tkabbar l-għarfien tiegħek u twessa qalbek. U għalkemm dan jidher bħala paradoss, dak li jwasslek biex tħares aktar il-bogħod u tħobb aktar universalment b'aktar intesità, jiġi biss jekk inti timxi l-istess triq tal-Mulej: it-triq li tiċċekken u li tkun umli, hekk li tieħu l-forma ta' qaddej (cfr Fil 2, 5-8). Għalhekk, jekk jogħġbok, nitolbok li tirċievi dan l-inkarigu b'qalb sempliċi u umli. U għalkemm tista' tagħmel bil-qalb u bil-ferħ, għamlu b’mod li dan is-sentiment ikun ‘il bogħod minn kull espressjoni ta' mondanità, minn kull għamla ta' festeġġament li jidher minn barra, ħalli tasal għal dak li hu spirtu Evanġeliku ta' awsterità, sobrjetà u faqar.
Għalhekk insellimlek, u niltaqgħu fil-20 ta' Frar, fejn nibdew jumejn ta' riflessjoni fuq il-familja. Nibqa' dejjem disponibbli u jekk jogħġbok, nitolbok biex titlob u tgħid oħrajn jitolbu għalija.

Ġesu' ibierkek u l-Verġni Qaddisa tħarsek.

Dejjem Tiegħek,

Franġisku

Mill-Vatikan, 12 ta' Jannar 2014

